
Myfrdod y Mis 

Arglwyddi, frodyr a chwiorydd, byddwch lawen. A chedwch eich ffydd a’ch cred, a gwnewch y pethau bychain a glywsoch ac a welsoch gennyf i. A minnau a gerddaf y ffordd yr aeth ein tadau ni’.
Darlith y Grawys.  Eleni  Y Prifardd Aled Jones Williams fydd yn traddodi  Darlith y Grawys yng Ngapel Waengoleugoed ar Fawrth 19 am 7.30yh – “Tuchan o flaen Duw – agwedd Eglwys a Chymdeithas tuag at afiechyd meddwl”  Cadeirydd y Noson yw y Parch Dr Elfed ap Nefydd Roberts.  Croeso Cynnes i Bawb 

Gofal Dydd  Mae amryw o rhai sydd yn mynychu gofal dydd wedi bod yn wael yn ddiweddar ac rydym yn colli eu cwmni ar ddydd Iau. Rydym yn estyn croeso cynnes iawn i Mrs Annie Jones sydd newydd ymuno gyda ni . Mae y grwp wedi mwynhau anerchiad gan Medwen Roberts, paratoi potiau ar gyfer yr ardd a gwneud gwaith clai gyda Rhian Price, cael sgwrs am ddiogelwch tan gan Nia Richie, gwaith crefft dan ofal Mair Williams a sgwrs gan Parch Tecwyn Ifan . Rydym hefyd wedi croesawu Elinor Owen atom yn ei gwaith fel ffisiotherapydd ar gyfer rhai sydd yn mynychu Gofal Dydd a hyn yn barod yn help mawr i amryw gan nad yw y gwasanaeth yma yn hawdd ei gael dan adain yr awdurdod iechyd. Chawsom fel gwirfoddolwyr hyfforddiant cymorth cyntaf gwych gan Jenny Evans o’r Groes Goch a diolch iddi am ddod atom yr holl ffordd o Sir Fon.  Roedd yn bwrw Eira trwy gydol yr amser yr oedd Jenny gyda ni ac amryw yn edrych allan yn bryderus  ond llwyddodd bawb i gyrraedd adref yn ddiogel. Croeso cynnes iawn i Mrs Wendy Jones a Mr Dafydd Jones atom fel gwirfoddolwyr.  

Profedigaeth  - yn ddiweddar bu Wendy Jones golli gyfnither agos yn sydyn iawn a hefyd bu i Mona Davies golli gyfnither agos wedi gwaeledd byr. Rydym yn meddwl am y ddwy ohonynt a’u teuluoedd yn eu profedigaeth 

Gwaeledd.  Mae y flwyddyn newydd wedi dod a tipyn o waeledd i rhai sydd yn annwyl iawn ini. Treuliodd Mrs Mary Owen a Mrs Catherine Evans cyfnodau yn yr ysbyty ond bellach mae y ddwy adref ac yn gwella yn dda. Chafodd Mrs Margaret Williams godwm cas a;u caethiwodd i’r ty am rai wythnosau. Nid yw Mrs Ceinwen Jones wedi bod yn dda ac mae Mrs Betty Lloyd Roberts yn parhau i wella adref wedi torri ei chlun.

Oedfa Deulu - Cofiwch am yr Oedfa Deulu i ddathlu Gwyl Dewi A Sul y Mamau.. Bore Sul Mawrth 10fed am 10.30 – arweinydd yr oedfa Mererid Mair Williams 

